
هیوادارین سیاسەت 
تێكەڵی وەرزش 

نەكەین

نوها كرمانج گۆڵپارێزی یانەی 
ئەفرۆدێت:

تیپی فوتساڵی یانەی ئافرۆدێت یەكێكە لەو تیپانەی 
كە ساڵانە چەندین كچە یاریزانی بەتوانا دروست دەكات 
لەســەر ئاســتی شــاری ســلێمانی و گرنگــی تــەواو بە 
یارییەكانــی فوتســاڵ دەدات بۆ ئــەوەی كچانی تیپەكە 
كێبڕكێ بكەن لەســەر بەدەســتهێنانی ئەنجامی شایستە 
لە هەردوو خولی نایابی فوتساڵی كچانی كوردستان و 
عێراق. نوها كرمانج لەدایكبووی ساڵی 2001ی شاری 
ســلێمانیە و گۆڵپارێــزی یانەی وەرزشــیی ئەفرۆدێتە و 
لە خولی نایابی فوتســاڵی یانەكانی كوردســتان توانی 
ئاســتێكی بــەرز پێشــكەش بــكات، ئێمــەش لــە نزیكەوە 
چەند پرســیارێكمان ئاراســتەی كرد و بەمجۆرە وەڵامی 

پرسیارەكانی گۆڤاری گوڵان-ی دایەوە.

دیمانە: كارزان كانەبی

* ئاســتی یــاری فوتســاڵ چــۆن دەبینی كە ســاڵانە خولتان بۆ 
دەكرێتەوە؟

- دەتوانم بڵێم یاری فوتساڵی كچان بەرەوپێشوەچوونی بەخۆیەوە 
بینیوە، جگە لەم یارییە یارییەكانی تریش لە سەر ئاستی كچان بە 

شێوەیەكی بەرچاو پێشكەوتووە.
* ئەنجامدانی پاڵەوانێتی كەم تا چەند دەبێتە هۆكار بۆ ئەوەی 

ئاستی ئەم یارییە بەرەو پێش نەچێت؟
- بێگومان ئەنجامنەدانی پاڵەوانێتی ســاڵانە بۆ یاری فوتســاڵ 
بەتایبــەت بــۆ كچــان دەبێتــە هۆی ئــەوەی كە یاریزانان هەســت بە 
بێــزاری بكــەن و هەمــوو ئەو هــەوڵ و مەشــقانەی ئەنجامیان داوە 
بەفیڕۆ بڕوات، بەمەش ئەم یارییە ئاستی بەرەو كەمبوونەوە دەچێت 

و ناگاتە ئاستی راستەقینەی خۆی.
* پێت باشە چی بكرێت بۆ ئەوەی یاری فوتساڵ ئاستی بەرز 

ببێتەوە؟
- بۆ بەرەوپێشــچوونی ئەم یارییە دەبێت ســاڵانە زیاتر لە خولێك 
بكرێتــەوە، چونكــە یارییەكانــی فوتســاڵ هیچ گرفتێكــی نییە لە 
چاو وەرزشەكانی دیكە، جگە لەمەش گرنگی بە تواناكانی كچە 
یاریزانانــی تەمــەن بچــووك بدرێــت و ئەگــەر توانــای دارایی باش 
هەبێــت قوتابخانەی پێگەیاندنی یاریزانان بكرێتەوە، ئەمەش دەبێتە 

هۆكار بۆ پێشكەوتنی ئاستی كچانی كوردستان.
* گرفتی یارییەكانی فوتساڵ لە چیدا دەبینی؟

- هیــچ گرفتێــك نابینــم لــەم یارییــە و خولەكانــی ســاڵانە بــە 
شێوەیەكی دادپەروەرانە و جیاوازی نەكردن بەڕێوەدەچێت.

* لە هیچ یانەیەك گرێبەستت پێشكەش كراوە؟
- نەخێــر، هیــچ یانەیــەك داوای لــێ نەكــردووم، جگــە لە یانەی 

ئەفرۆدێت نەبێت.
* بۆ داهاتووی خۆت بەنیازی چیت؟

- لــە ئێســتادا تەنیــا ئامانجــم ئەوەیــە زیاتر پەرە بە ئاســتی خۆم 
بــدەم، بــە یارمەتــی راهێنەرەكەم مامۆســتا عەباس فــەرەج هەوڵی 
زیاتــر دەدەم بــۆ بەدەســتهێنانی نازناوی تر لــە داهاتوودا كە هەموو 

كات یارمەتیدەرێكی باشی كچە یاریزانانی یانەی ئەفرۆدێتە.
* لەگــەڵ ئــەوەی یانەكان پشــت بــە راهێنــەر و یاریزانی بیانی 

ببەستن؟
- بەهیچ شێوەیەك لەگەڵ ئەوەدا نیم یانەكان پشت بە یاریزانانی 
بیانی ببەستن، چونكە ئەو گرێبەستەی یانەیەك لەگەڵ یاریزانی 

بیانی ئەنجامی دەدات، دەتوانێت لەگەڵ یاریزانی شــارەكەی 
خۆی ئەنجامی بدات و ســوودی زیاتر لە توانایان ببینێ 

و ئاســتێكی باشــتریش پێشــكەش دەكەن بۆ شــارەكەیان 
و یانەكەیان.

* لە خێزانەكەت بەتەنیا تۆ وەرزشوانی، یان 
كەسانی تریش هەن؟

-ئێمــە خێزانێكــی وەرزشــوانین و 
وەرزشــمان خۆش دەوێ، جگە 

براگەورەكەشــم  لەمــن 
وەرزشوانە.

* داواكاری و پێشنیارت بۆ لایەنی بەرپرس چییە؟
- داوكارم لەلایەنــی بەرپــرس هیــچ جیاوازییــەك نەكــەن لە نێوان 
یاریزانانــی كــوڕ و كــچ، چــۆن گرنگی بە یاریزانانــی كوڕ دەدەن، 
بە هەمان شــێوەش گرنگی بە كچانی وەرزشــكاریش بدەن، چونكە 
ئێمــەش وەكــو ئــەوان مەشــق دەكەین و مانــدوو دەبیــن و توانیومانە 
ئەنجامێكی باش بەدەســت بێنین لەســەر ئاســتی خولی فوتســاڵی 
كچانی كوردســتان، هیوادارین سیاســەت تێكەڵی وەرزش نەكەین و 

یاریزانان باجی سیاسەت نەدات.
* چۆن بوو پێوەندیت بە یانەی ئەفرۆدێت كرد؟

-مــن لــە رێگــەی خولی فوتســاڵی قوتابخانــەكان چوومە ریزی 
یانــەی ئەفرۆدێــت ئەویــش لــە رێگــەی راهێنەرەكەمان مامۆســتا 

عەباس كە بەهرەی منی دۆزییەوە و ئاسوودەشم لەم یانەیە.
* خەونی وەرزشیت وەكو یاریزان چییە؟

- خەونــی مــن ئەوەیــە كــە رۆژێــك لــە كوردســتان بەشــداری 
پاڵەوانێتییــەك بكەیــن بە ســەربەخۆیی نەك بە نــاوی هەڵبژاردەی 

عێراق.
*لە هەڵبژاردەی عێراق داواكراوی؟

-نەخێــر، داوانەكــراوم چونكــە مــاوەی هاتنە نێو 
ژیانــی وەرزشــیم كەمــە، بــەڵام هیواخــوازم لــە 
داهاتــوودا بــە شایســتەیی و بــە ئاســتی خــۆم 

بگەمە ریزی هەڵبژاردەی عێراق.
* هیواو ئاواتت لەم یارییە چییە؟

- ئاواتــم ئەوەیــە لــەم یارییە رۆژێــك بتوانم ببمە 
باشترین گۆڵپارێز لەسەر ئاستی كچانی كوردستان 

و عێراق.
*بە كام یاریزانی جیهانی و ناوخۆ سەرسامیت؟

- لــە ئاســتی كــوڕان بــە رۆنالــدۆی پورتوگالی و لە 
كچانیش بە گۆڵپارێزی ئەمریكی ســۆلۆ بە هیوای ئەوەم 

بگەمە ئاستی ئەو.
* ئەگەر شتێكت ماوە لە كۆتاییدا؟

- لێــرەوە بــە پێویســتی دەزانــم سوپاســی خیزانەكــەم و 
یاریزانەكانــی هاوڕێــم و راهێنەرەكەم بكەم كە ئەوان 
بــەردەوام هانــم دەدەن بۆ بەرەوپێشــچوونی ئاســتم، 

ســوپاس بــۆ گۆڤــاری گوڵانــی خۆشەویســت 
ســەرجەم  بەســەركردنەوەی  بــۆ 

یاریزانان بەبێ جیاوازی.

رۆی هۆدسۆنی راهێنەری هەڵبژاردەی ئینگلتەرە ئەمڕۆ پێكهاتەی 
هەڵبژاردەكــەی بــۆ بەشــداریكردن لە جامی نەتەوەكانــی ئەوروپا 2016 

ئاشكرا دەكات.
دوێنــی یارییەكانــی خولــی نایابــی ئینگلتــەرە كۆتایــی هــات و یانەی 

لیستەر سیتی بۆ یەكەم جار لە مێژووی خۆی بووە پاڵەوانی خولەكە.
وا بریاڕ بوو هۆدســۆن پێكهاتەی هەڵبژاردەكەی لە رۆژی پێنجشــەممەی 

رابردوو ئاشكرا بكات، بەڵام بڕیاری دواخستنی دا بۆ ئەمڕۆ دووشەممە.
بەهــۆی پێكانــەوە رەنگــە كاپتنــی یانــەی لیڤەرپــوول جــۆردان هەندرســۆن و 
یاریزانی یانەی ئەرســناڵ جاك ویلشــاێر بەشداری لە جامی نەتەوەكانی ئەوروپا 

نەبن.
جێگــەی باســە هەڵبــژاردەی ئینگلتــەرە لــە جامــی نەتەوەكانــی ئەوروپا 
2016 لەگەڵ هەریەك لە هەڵبژاردەكانی وێلز و سلۆڤاكیا و رووسیا یاری 
دەكات، و بــۆ خۆئامادەكــردن بۆ یــۆرۆی 2016 هەڵبژاردەی ئینگلتەرە 
ســێ یــاری دۆســتانە لەگــەڵ هەڵبژاردەكانــی توركیــا و ئوســتراڵیا و 

پورتوگال ئەنجام دەدات.

ئەمڕۆ پێكهاتەی هەڵبژاردەی 
ئینگلتەرە ئاشكرا دەبێت

جامی رۆمانیا دەكرێتە دیاری بۆ 
پاتریك ئیكنج

رۆژنامەكانی ئینگلتەرە باس لەوە دەكەن، كە دەســتەی كارگێڕی یانەی 
مانچستەر یۆنایتد بری 25 ملیۆن جنیە ئەسترلینی ئامادە كردووە بۆ ئەوەی 

گفتوگــۆ لەگــەڵ یانەی ریال مەدرید بكات بەمەبەســتی فرۆشــتنی یاریزانی 
هێڵی بەرگری فەرەنسی رافائێڵ ڤاران.

یاریزان رافائێل ڤاران لەم وەرزدا بووە یاریزانی یەدەگی ســێیەم پاش هەردوو یاریزان 
سێرجیۆ رامۆس و پیپی.

بەپێــی راپۆرتەكانــی رۆژنامەكانــی ئینگلیــزی گرێبەســتەكەی ڤــاران لەگەڵ یانەی 
مانچستەر یۆنایتد بۆ ماوەی 5 وەرز دەبێت.

بــە پێــی هەواڵــەكان رەنگە لــە وەرزی داهاتوو راهێنەر مۆرینهــۆ ببێتە راهێنەری یانەی 
مانچســتەر یۆنایتــد بۆیــە بایــەخ پێدانــی یانــەی شــەیتانە ســوورەكان بــە یاریــزان ڤــاران بە 

راسپاردەی مۆرینهۆی راهێنەر بووە.
جێگەی باسە رافائێل ڤاران تەمەن 23 ساڵ لە وەرزی رابردوو 46 یاری ئەنجامدا، بەڵام لەم 

وەرزە بەشێوەیەكی سەیر ژمارەی یارییەكان كەم كرایەوە.

یانەی مانچستەر یۆنایتد چاوی لە 
بەرگریكاری ریال مەدریدە

هەفتــەی رابــردوو لە كاتــی بەڕێوەچوونی یارییەكی خولی رۆمانی، 
یاریزانــی یانــەی دینامــۆ بۆخارســت رۆمانــی پاتریــك ئیكنــگ-ی 
كامیرۆنی تەمەن 26 ســاڵ بەهۆی جەڵتەی دڵ لە نێو یاریگا كەوتە 

سەر زەوی دوای هەوڵدانێكی زۆر یاریزانەكە كۆچی دوایی كرد.
بەڕێوەبــەری وەرزشــی یانــەی دینامــۆ بۆخارســت-ی رۆمانــی لــە 
لێدوانێكیــدا بــۆ رۆژنامەكانــی رۆمانیــا گوتــی: یانەكان بڕیــاری داوە 
یادی كۆچی دوایی كردی پاتریك ئیكنگ بكاتەوە ئەوەیش بە ناردنی 

قەڵغانی جامی رۆمانیا بۆ خانەوادەی یاریزانەكە لە كامیرۆن.
وا بڕیــارە لــە رۆژی 17ی ئەم مانگە یاری كۆتایی جامی رۆمانیا 
لــە نێــوان هەردوو یانەی دینامۆ بۆخارســت و كلــۆج ئەنجام بدرێت، كە 

بەهۆی كۆچی دوایی كردنی ئەم یاریزانە یارییەكە دواخرا.
دینامــۆ  وەرزشــی  بەڕێوەبــەری  قســەكانیدا  درێــژەی  لــە 

بۆخارســت گوتــی: ئەگــەر نازناوەكەمان بە دەســتهێنا ئەوە 
ئەم كارە ئەنجام دەدین و ئەگەر یانەی كلوج یارییەكەی 
بردەوە، ئەو بەفەرمی ئەم پێشــنیارە ئاراســتەی یانەی 
كلوج دەكەین، كە هەمان شت ئەنجام بدەن و قەڵغانی 
بــۆ خانــەوادەی  جامــی رۆمانیــا بكەنــە دیــاری 

یاریزانی كۆچكردوو.
لە كۆتایی قســەكانیدا بەڕێوەبەری وەرزشــی 
یانــەی دینامۆ بۆخارســت گوتــی: بیرۆكەی 
لــە  یەكێــك  تیاییــدا  كــە  هەیــە،  زۆرمــان 
بۆخارســت  دینامــۆ  یاریــگای  پەیژەكانــی 

بەناوی یاریزان پاتریك ئیكنگ دەبێت.



ژمارە )1074(  662016/5/16

زش
وەر

دوای 
شــێركۆ  ئــەوەی 

كەریم كوڕە كوردی شاری كەركووك 
توانی ببێتە باشترین یاریزانی خولێكی 

جیهانــی كــە لــە پاڵەوانێتــی وینــدر ســتاری 
جیهانــی بــۆ یاریزانانی تەمەن 21ســاڵ ئەنجام 
درابوو، شــێركۆی یاریزانی یانەی گراســپۆبرزی 
سوێســری لــە یاری كۆتاییــدا لەبەرامبەر یانەی 
ئاســتێكی  ئینگلیــزی  یونایتــدی  هــان  وێســت 
بــەرزی پێشــكەش كــرد و گۆڵــی ســەركەوتنی 
تۆمــار كــرد و وەك باشــترین یاریزانــی خولەكــە 
دەستنیشان كرا. ئەمەش دەرگای بۆ ئەم یاریزانە 
كــردەوە كەوا بەرەو یانــەی گەورەتر هەنگاو بنێت. 
لەم بارەشــەوە شــێركۆ بۆ گۆڤــاری گوڵان گوتی: 
»مــن لــەم پاڵەوانێتییــە توانیم بە ئاســتی شایســتە 
و بە توانای خۆم ئەوە بســەلمێنم كە ئێســتا یەكێكم 

لــە باشــترین یاریزانانــی یانەكــەم، چونكــە ســەرەتا 
بەرپرسانی یانەكە وەكو پێویست لەم پاڵەوانێتیە یارییان 
بــە مــن نەدەكــرد، ئــەوان زیاتر حەزیان دەكــرد گەنجانی 
خۆیان بە دیار بكەون، بەڵام دواتر بە ئاستی خۆم ئەوەم 

سەلماند كە شایستەی باشترین یاریزانی خولەكەم، 
جگــە لــەوەش ئێســتا چەندیــن یانــەی گەورە 
چاوی لەســەر تواناكانــی منە بۆ ئەوەی لە 
داهاتوودا یارییان بۆ بكەم، بەڵام یانەكەمان 
بــە ئێمــە ناڵێن تاكو گرێبەســتەكان یەكلایی 
خۆیشــی  هەســتی  لەبــارەی  نەبێتــەوە.« 
گوتی: » هەستێكی خۆشم بۆ دروست بووە 
لە دەستنیشانكردنم بە باشترین یاریزانی ئەم 
پاڵەوانێتییــە ئەوەش هانــم دەدات بۆ ئەوەی 
ئەنجامــی گەورەتــر بەدەســت بهێنــم.« لە 
بــارەی هەڵبــژاردەی كوردســتانیش ناوبــراو 
گوتــی: »تاكوئێســتا بــە فەرمــی هیچــم 
پــێ نەگوتــراوە، حەزیــش دەكــەم خزمەتــی 

هەڵبژاردەی وڵاتەكەم بكەم.«

چەندین یانەی گەورە
چاویان لەسەر شێركۆ 

كەریمە

دوای ئەوەی لە دوای كۆتاییهاتنی خولی فوتســاڵی كچانی یانەكانی كوردســتان، مەزن محەمەد راهێنەری تیپی 
فوتساڵی یانەی ئافرەتانی هەولێر و یاریدەدەری هەڵبژاردەی تۆپی پێی كچانی عێراق دوای چەندین ساڵ لە بەردەوامی 
لە كاری راهێنەرایەتی لە یانەكە دەســتی لە مەشــقی تیپی فوتســاڵی یانەكە كێشــایەوە، دوای هەوڵدانێكی زۆر لەلایەن 
یانــەی ئافرەتانــی هەولێــر جارێكــی دیكــە مەزن گەڕایەوە یانــەی ئافرەتانی هەولێر، بەڵام ئەمجــارە بە كارێكی دیكە، 

ی لــە بــارەی گەڕانەوەشــی بۆ یانە كۆنەكەی مەزن محەمەد بــۆ گۆڤاری گوڵان گوتی:  ا و د «
ئەوەی من دەستم لە پۆستی راهێنەرایەتی یانەكە كێشایەوە بۆ ماوەیەك پشووم دا 
و ســەرقاڵی كاری راهێنەرایەتــی بــووم لەگەڵ هەڵبــژاردەی كچانی عێراق، بۆیە 
سەرۆك و كارگێڕانی یانەی ئافرەتانی هەولێر زۆر داوایان لێم كرد وەكو راهێنەر 
بگەڕێمەوە، بەڵام بەهۆی ئەوەی من نەمتوانی ئەو كار بكەم، داوایان كرد وەكو 

سەرپەرشــتیار لەگەڵیــان كاربكــەم، ئەوە كارەشــم پەســند كرد و ئێســتا هــەوڵ دەدەین 
تیپێكی بەهێز دروست بكەین بۆ یانەكە.

 مەزن محەمەد 
گەڕایەوە یانەی ئافرەتانی هەولێر

دوای ئەوەی ئەم وەرزە یانەی كەركووك بە خێرایی تیپێكی دروست كرد بۆ بەشداریكردن لە یارییەكانی خولی 
نایابی یانەكانی كوردستان و تاكە ئامانجیشی لە خولەكە تەنیا مانەوە بوو لە خولی نایابی یانەكانی كوردستان، 
توانــراش ئاواتەكەیــان بــەدی بهێنــن بــە مانەوەیان لە خولەكە، بەڵام دارەوان قادر كــە ماندووبوون و هیلاكی زۆری 
بینی لە مانەوەی تیپەكە لە خولە گەورەكەی كوردســتان ئێســتا خۆیشــی گرێبەســتی لەگەڵ یانەكە بەكۆتایی 
هاتووە، لەبارەی مانەوە لە یانەكە دارەوان قادر بۆ گۆڤاری گوڵان گوتی: »من وەكو خۆم هەموو كاتێك ئامادەم 
بــۆ خزمەتكردنــی یانــەی كەركــووك و هیــچ گرفتێكم لەگەڵ یانەكە نەبووە، چونكە هەمــوو كات خۆم بە كوڕی 
یانەی كەركووك زانیوە، بەڵام گرێبەستم تاكو كۆتایی خولی كوردستان بوو لەگەڵ یانەكە و ئەوەی ئەوان داوایان 
لە من كرد، بەم هەموو بارودۆخە ناهەموارەوە توانیم تیپەكە لە خولی كوردســتان بهێڵمەوە، تاكو ئێســتا بۆ وەرزی 
نــوێ خولــی كوردســتان لەگەڵیــان دانەنیشــتووم بــۆ ئــەوەی بزانین ئامانجی ئــەوان چییە لــە وەرزی نوێی خولەكە، 
چونكە ماوەیەكی كەمە خولی كوردستان بە كۆتایی هاتووە، كەی ئەوان دەستیان بە گفتوگۆ كرد، من ئامادەم بۆ 

خزمەتكردنی وەرزشیی یانەی كەركووك و شارەكە.

دارەوان قادر حەز بە خزمەتكردنی 
یانەی كەركووك دەكات

